
Tres. O artigo 82 queda redactado do seguinte
modo:

«Artigo 82. Causa de disolucion.

1. Son causas de disolucion das entidades ase-
guradoras:

1.2 Arevogacién da autorizacion administrativa
que afecte todos os ramos en que opera a entidade.
Non obstante, a revogacién non sera causa de diso-
lucién cando a propia entidade renuncie a autoriza-
cion administrativa e vena unicamente motivada
esta renuncia pola modificacion do seu obxecto
social para desenvolver unha actividade distinta as
enumeradas no artigo 3 deste regulamento.

2.2 A cesiéon xeral da carteira de contratos de
seguro cando afecte a totalidade dos ramos en que
opera a entidade. No entanto, a cesidon de carteira
non sera causa de disolucion cando na escritura
publica de cesion a cedente manifeste a modifica-
cion do seu obxecto social para desenvolver unha
actividade distinta 4s enumeradas no artigo 3 deste
regulamento.

3.2 Ter quedado reducido o numero de socios,
nas mutuas e cooperativas de seguros e nas mutua-
lidades de prevision social, a unha cifra inferior ao
minimo legalmente exixible.

4.2 Non realizar as derramas pasivas conforme
exixen os artigos 9 e 10 da lei e concordantes deste
regulamento.

5.2 As causas de disolucion enumeradas no
artigo 260 do texto refundido da Lei de sociedades
anonimas. Tratdndose de mutuas de seguros e de
mutualidades de prevision social, as referencias que
neste precepto se fan & Xunta xeral e ao capital social
deberan entenderse feitas 4 Asemblea xeral e ao
fondo mutual, respectivamente. Non obstante, as coo-
perativas de seguros seranlles de aplicacion as causas
de disolucion recollidas na sua lexislacion especifica.

2. Para efectos do previsto no nUmero anterior,
entenderase por:

a) Patrimonio neto, o patrimonio neto definido
no artigo 36.1.c) do Cédigo de comercio mais o
financiamento subordinado a que se refire o artigo
59 deste regulamento.

b) Capital social, o capital social subscrito.»

Catro. Incluese unha disposiciéon adicional décima
coa seguinte redaccion:

«Disposicion adicional décima. Adaptacion a ter-
minoloxia do Plan de contabilidade das entida-
des aseguradoras.

Para os efectos desta norma e das suas disposi-
cions de desenvolvemento, as referencias feitas ao
valor de mercado dos activos e pasivos entende-
ranse realizadas ao valor razoable destes, definido
no Plan de contabilidade das entidades asegurado-
ras. Asi mesmo, as referencias feitas ao prezo de
adquisicion dos activos entenderanse realizadas ao
valor inicial polo que se reconeceron contablemente
os ditos activos, de acordo co establecido no Plan de
contabilidade das entidades aseguradoras.»

Disposiciéon derradeira primeira. Cardcter basico.

Conforme o establecido na disposicion derradeira pri-
meira do texto refundido da Lei de ordenacion e supervi-
sion dos seguros privados, aprobado polo Real decreto
lexislativo 6/2004, do 29 de outubro, as disposicidns con-
tidas neste real decreto tefen a consideracion de bases da
ordenacion dos seguros ditadas ao abeiro do artigo
149.1.11.% da Constitucion.

Disposicion derradeira segunda. Entrada en vigor.

Este real decreto entrara en vigor o 31 de decembro
de 2008.

Dado en Palma de Mallorca o 24 de xullo de 2008.
JUAN CARLOS R.

O vicepresidente segundo do Goberno
e ministro de Economia e Facenda,

PEDRO SOLBES MIRA

MINISTERIO DA PRESIDENCIA

14914 REAL DECRETO 1432/2008, do 29 de agosto,

polo que se establecen medidas para a protec-
cion da avifauna contra a colision e a electro-
cucion en linas eléctricas de alta tension.
(«BOE» 222, do 13-9-2008.)

A crecente demanda de enerxia eléctrica exixe o incre-
mento do numero de linas e tendidos eléctricos instala-
dos no medio natural que, por falta dunha normativa
especifica, carecen dos necesarios elementos ou das ade-
cuadas medidas protectoras que aseguren a sua inocui-
dade para as aves, co subseguinte risco de electrocucion
ou de colisién destas nas ditas infraestruturas, sobre
todo, para algunhas especies incluidas no Catalogo Espa-
nol de Especies Ameazadas, regulado no artigo 55 da
Lei 42/2007, do 13 de decembro, do patrimonio natural e
da biodiversidade.

Neste contexto, as investigacidons actuais sobre as
causas de mortaldade non natural mais frecuentes na avi-
fauna, puxeron de manifesto que, entre as principais, se
encontran a electrocucién e a colisién nas estruturas de
conducion eléctrica, ata o punto de supor actualmente o
principal problema de conservacion para especies tan
emblematicas como a aguia imperial ibérica, a aguia per-
diceira ou outras grandes rapaces. A electrocucion afecta
tamén moitas especies mais comuns, coma aguias reais,
aguias albelas, aguias caudais, mihatos queimados, azo-
res, minatos comuns, cegonas e bufos reais, por citar
algunhas das especies mais afectadas. Calculase que,
cando menos, varias decenas de miles de aves morren
cada ano en Espana debido aos tendidos eléctricos; ao
mesmo tempo, estas anomalias levan consigo cortes e
irregularidades na distribucion eléctrica.Todo isto aconse-
Ila adoptar cantas medidas electrotécnicas sexan posibles
para evitar ou cando menos reducir a citada mortalidade.

Cumprese asi o mandato constitucional contido no
artigo 45 da nosa Carta Magna, e tamén se estard cum-
prindo o compromiso adquirido por Espaha coa adhesion
ao Convenio relativo 4 conservaciéon da vida silvestre e do
medio natural en Europa, feito en Berna o 19 de setembro
de 1979, e ratificado o 13 de maio de 1986, que reconece a
necesidade de adoptar medidas para levar a cabo politi-
cas nacionais de conservacion da flora e fauna silvestres
e dos habitats naturais, cuxas medidas deben ser apropia-
das para protexer, sobre todo, as especies ameazadas.

Por outro lado, a citada Lei 42/2007, do 13 de decem-
bro, que ten por obxecto o establecemento de normas de
proteccion, restauracion, conservacion e mellora dos
recursos naturais e, en particular, dos espazos naturais e
da flora e fauna silvestres, no seu artigo 52, prevé que se
adopten as medidas necesarias para garantir a conserva-
cion das especies que viven en estado silvestre.

Neste contexto, o Convenio de especies migratorias
ou Convenio de Bonn aprobou, na Conferencia das partes
que tivo lugar en Bonn do 18 ao 24 de setembro de 2002,
a Resolucién 7.4 sobre electrocucion de aves migratorias,
na cal se fai unha referencia especifica aos graves efectos
da electrocucién na avifauna e insta os Estados membros,
entre os que se encontra Espana, a abordaren a resolu-
cion do problema.

Pola sua vez, as leis 21/1992, do 16 de xullo, de indus-
tria, e 54/1997, do 27 de novembro, de regulacién do sector
eléctrico, establecen, alén da persecucién dos fins propios
do seu obxecto especifico, que as actividades que regulan
se deben compatibilizar coa proteccion do ambiente, afir-
mando que a seguranza das instalacions industriais ou
eléctricas ten que garantir non s6 a proteccidén contra acci-
dentes que poidan producir danos as persoas, senoén
tamén a flora, & fauna e, en xeral, ao ambiente.

Xa que logo, ainda que este real decreto se aproba de
acordo coa citada Lei 42/2007, cuxa disposicidon derradeira
oitava faculta o Goberno para que dite as disposicions
regulamentarias que sexan necesarias para o seu desen-
volvemento e execucidon para adoptar as medidas de con-
servacion das especies a que se refire este real decreto,
compre tamén recorrer & adopcion de medidas de caracter
electrotécnico que introduzan modificacidns nas linas eléc-
tricas aéreas, de modo que eviten que as aves se electrocu-
ten ou choquen con elas e que, ao mesmo tempo, garantan
a subministracién eléctrica e a calidade da dita subminis-
tracion; é a citada Lei 54/1997 a que presta cobertura ao
establecemento destas medidas, ao facer repetida men-
cion, nos seus artigos 21.3, 28.3, 36.6, 40.3, 43.2 e 51.2 f), ao
cumprimento das condicidons de proteccion do ambiente e
ao tipificar tamén, nos seus artigos 59 ao 67, as correspon-
dentes infraccions e sancions administrativas.

Esta norma ten caracter basico e adopta a forma de
real decreto porque, dada a natureza da materia regulada,
resulta un complemento necesario para garantir a conse-
cucién da finalidade obxectiva a que responde a compe-
tencia estatal sobre bases.

Ainda cando esta normativa foi recollida no Real
decreto 263/2008, do 22 de febreiro, que establece medidas
de caracter técnico en linas eléctricas de alta tension, con
obxecto de protexer a avifauna, recentemente publicado,
determinados defectos formais, a que se fai referencia no
paragrafo seguinte, aconsellan a sua substitucion por este,
coa conseguinte derrogacién do dito real decreto.

Conforme o disposto na Directiva 98/34/CE do Parla-
mento Europeo e do Consello, do 22 de xuno, modificada
pola Directiva 98/48/CE do Parlamento Europeo e do Con-
sello, do 20 de xullo, o citado real decreto, polo seu con-
tido técnico, requiria ser notificado 4 Comision Europea.
Con data do 1 de abril a Comisién Europea comunicou
formalmente que a dita notificacion se producira de
maneira defectuosa e que, en consecuencia, se pechaba o
procedemento de notificacion, recordando que o dito
peche implicaba a imposibilidade de aplicacion do real
decreto ante o xuiz nacional. En consecuencia, co fin de
reparar o citado defecto formal do Real decreto 263/2008,
do 22 de febreiro, cobmpre tramitar un novo real decreto
que o derrogue e que, paralelamente, incorpore integra-
mente o seu contido, nos mesmos termos en que estaba
redactado, con leves axustes de técnica normativa.

Esta disposicion foi sometida ao procedemento de
informacion en materia de normas e regulamentacions
técnicas e de regulamentos relativos aos servizos da
sociedade da informacion, regulado no Real decreto
1337/1999, do 31 de xullo, para os efectos de dar cumpri-
mento ao disposto na Directiva 98/34/CE do Parlamento
Europeo e do Consello, do 22 de xuno, modificada pola
Directiva 98/48/CE do Parlamento Europeo e do Consello,
do 20 de xullo.

Na sua virtude, por proposta dos ministros de Medio
Ambiente, e Medio Rural e Marino e de Industria, Turismo

e Comercio, de acordo co Consello de Estado e logo de
deliberaciéon do Consello de Ministros, na sua reunion do
dia 29 de agosto de 2008,

DISPONO:
Artigo 1. Obxecto.

Este real decreto ten por obxecto establecer normas
de caracter técnico de aplicacién as linas eléctricas aéreas
de alta tension con condutores nus situadas nas zonas de
proteccion definidas no artigo 4, co fin de reducir os ris-
cos de electrocucion e colision para a avifauna, o que
redundara, pola sua vez, nunha mellor calidade do servizo
de subministracién.

Artigo 2. Definicidns.

Para os efectos deste real decreto, entenderase por:

a) lllador: elemento que illa e soporta os condutores
dunha lina eléctrica nos apoios.

b) lllador de amarre: illador en posicion horizontal
onde foi fixado o condutor e que soporta o tensado da
lina.

c) lllador suspendido: illador disposto por debaixo
dos traveseiros da armazén.

d) Alongador: elemento sen tensién que se coloca
entre a cruceta e o comezo da cadea de illadores para
aumentar a distancia entre o condutor e a armazén ou
cruceta.

e) Ampliacions ou modificaciéns de linas eléctricas
aéreas de alta tension xa existentes: aquelas que impli-
quen cambios nos apoios ou crucetas, nos cales se poi-
dan variar as distancias entre os condutores para se adap-
taren a este real decreto e cumpriren co resto de requisitos
regulamentarios, sen modificaciéns adicionais no resto
da lina.

f) Apoio ou poste: estrutura de metal, madeira, for-
migon, ou doutros materiais apropiados, que soporta os
condutores nun tendido eléctrico e ao cal se fixan de
modo directo, se é o caso, os cables de terra. Esta for-
mado polo fuste e a armazon.

g) Apoio de alinacién: apoio de suspension, amarre
ou ancoraxe usado nun tramo rectilineo da lina.

h) Apoio de amarre: apoio con cadeas de illamento
de amarre.

i) Apoio de ancoraxe: apoio con cadeas de illamento
de amarre destinado a proporcionar un punto firme na
lina e que limita os esforzos lonxitudinais de caracter
excepcional.

i) Apoio de derivaciéon: apoios que serven para deri-
var novos ramais da rede.

k) Apoio de principio ou fin de liha: son os apoios
primeiro e ultimo da liha con cadeas de illamento de ama-
rre destinados a soportar en sentido lonxitudinal as solici-
tacions do feixe completo de condutores nun so6 sentido.

I) Apoio de suspension: apoio con cadeas de illa-
mento de suspension.

m) Areas prioritarias de reproducion, alimentacion e
dispersion das aves: areas con presenza regular dalgunha
das especies incluidas no Catalogo espanol de especies
ameazadas, ou nos catadlogos autondmicos, nun periodo
de tres anos consecutivos.

n) Armazoén: estrutura do apoio que serve para anco-
rar os illadores que suxeitan os condutores.

n) Cable de terra: condutor conectado & terra nalgun
ou en todos os apoios, disposto xeralmente ainda que
non necesariamente, por enriba dos condutores de fase,
co fin de asegurar unha determinada proteccién fronte a
descargas atmosféricas.

o) Cadeas deilladores: conxunto de illadores dispos-
tos un detras doutro.

p) Condutor: cable de metal que transporta enerxia
eléctrica nun tendido eléctrico.

d) Cruceta: a mesma definicion que «Armazdn».

r) Distancia minima de seguranza «d»: a compren-
dida entre a punta da cruceta e a grampa de amarre.

s) Disuasor de pousa: dispositivo externo colocado
sobre as crucetas para evitar que pousen as aves.

t) Fusible: elemento que interrompe o circuito eléc-
trico en caso dunha sobreintensidade.

u) Linas eléctricas aéreas de alta tension: aquelas de
corrente alterna trifasica a 50 Hz de frecuencia, cuxa tensién
nominal eficaz entre fases sexa igual ou superior a 1 kV.
Clasificanse da forma seguinte, de acordo co Regula-
mento sobre condicidns técnicas e garantias de seguranza
en linas eléctricas de alta tension e as suas instruciéns
técnicas complementarias ITC-LAT 01 a 09, aprobado polo
Real decreto 223/2008, do 15 de febreiro.

1.2 Categoria especial: as de tension nominal igual
ou superior a 220 kV e as de tension inferior que formen
parte da rede de transporte, conforme o establecido no
artigo 5 do Real decreto 1955/2000, do 1 de decembro,
polo que se regulan as actividades de transporte, distribu-
cion, comercializacion, subministracion e procedementos
de autorizacion de instalacions de enerxia eléctrica.

2.2 Primeira categoria: as de tensién nominal inferior a
220 kV e superior a 66 kV.

3.2 Segunda categoria: as de tensién nominal igual
ou inferior a 66 kV e superior a 30 kV.

4.2 Terceira categoria: as de tension nominal igual ou
inferior a 30 kV e superior a 1 kV.

Quedan excluidas as linas eléctricas que constituen o
tendido de traccion propiamente dito —liha de contacto-
dos ferrocarris.

v) Ponte: conexién pouco tensa entre dous conduto-
res.

w) Salvapaxaros ou sinalizador: dispositivo externo
que se fixa aos cables para a sua visualizacion a distancia
polas aves.

x) Seccionador: aparello mecanico de conexion que,
por razons de seguranza, en posicion aberto asegura
unha distancia de seccionamento que satisfai unhas con-
dicions especificas de illamento.

y) Semicruceta: a metade dunha cruceta.

z) Transformador de distribucién: elemento que
transforme un sistema de correntes en alta tension noutro
de baixa tension.

Artigo 3. Ambito de aplicacion.

1. Este real decreto é de aplicacion as linas eléctricas
aéreas de alta tension con condutores nus situadas en
zonas de proteccién, que sexan de nova construcién, ou
que non conten cun proxecto de execucion aprobado no
momento da entrada en vigor deste real decreto, asi
como as ampliaciéns ou modificacions de linas eléctricas
aéreas de alta tensidn xa existentes.

2. Este real decreto tamén se aplica as linhas eléctri-
cas aéreas de alta tension con condutores nus existentes
no momento da sua entrada en vigor, situadas en zonas
de proteccién, sendo obrigatorias as medidas de protec-
cion contra a electrocucion e voluntarias as medidas de
proteccidon contra a colision.

Artigo 4. Zonas de proteccion.

1. Para efectos deste real decreto, son zonas de pro-
teccion:

a) Os territorios designados como zonas de especial
proteccién para as aves (ZEPA), de acordo cos artigos 43

e 44 da Lei 42/2007, do 13 de decembro, de patrimonio
natural e da biodiversidade.

b) Os ambitos de aplicacion dos plans de recupera-
cién e conservacion elaborados polas comunidades auté-
nomas para as especies de aves incluidas no Catalogo
espanol de especies ameazadas ou nos catalogos autoné-
micos.

c) As areas prioritarias de reproducion, alimenta-
cion, dispersion e concentracion local daquelas especies
de aves incluidas no Catalogo espanol de especies amea-
zadas, ou nos catalogos autondmicos, cando as ditas
areas non estean xa comprendidas nas correspondentes
as alineas a) ou b) deste artigo.

Logo de informe da Comision Estatal para o Patrimo-
nio Natural e a Biodiversidade e mediante resolucion
motivada, o 6rgano competente de cada comunidade
autonoma delimitara as areas prioritarias de reproducion,
de alimentacion, de dispersion e de concentracion local
correspondentes ao seu dmbito territorial.

2. 0O érgano competente de cada comunidade auté-
noma dispora a publicacién, no correspondente diario
oficial, das zonas de proteccion existentes no seu respec-
tivo ambito territorial no prazo dun ano a partir da entrada
en vigor deste real decreto.

Artigo 5. Prescricions técnicas para as linas eléctricas.

1. As linas eléctricas incluidas no artigo 3 deberan
axustarse as prescricions técnicas establecidas nos arti-
gos 6 e 7 e no anexo, sen prexuizo da normativa electro-
técnica que tamén lles sexa aplicable.

2. No prazo dun ano a partir da entrada en vigor
deste real decreto e mediante resoluciéon motivada, o
6rgano competente de cada comunidade auténoma
determinara as linas que, entre as referidas no artigo 3.2,
non se axustan 4s prescricions técnicas establecidas nos
artigos 6 e 7 e no anexo.

A dita resolucion sera notificada aos titulares das linas
e publicada no respectivo diario oficial.

3. Unha vez completadas as modificacidons das linas
eléctricas determinadas no punto 2, o rgano competente
da comunidade auténoma podera realizar unha actualiza-
cion da resolucién.

Artigo 6. Medidas de prevencion contra a electrocucion.

Nas linas eléctricas de alta tension de 2.7 e 3.7 catego-
ria que tenan ou se constrian con condutores nus, de non
ser que nos supostos c¢) e d) tenan crucetas ou apoios de
material illante ou tenan instalados disuasores de pousa
cuxa eficacia estea recofiecida polo érgano competente
da comunidade auténoma, aplicaranse as seguintes pres-
cricions:

a) Aslinas débense construir con cadeas de illadores
suspendidos e evitarase nos apoios de alifacion a dispo-
sicion destes en posicion rixida.

b) Os apoios con pontes, seccionadores, fusibles,
transformadores de distribucién, de derivacién, ancoraxe,
amarre, especiais, angulo, fin de liha desenaranse de
forma que se evite superar con elementos en tension as
crucetas ou semicrucetas non auxiliares dos apoios. En
calquera caso, procederase ao illamento das pontes de
union entre os elementos en tension.

c) No caso da armazon canadense e en disposicion
triangular (atirantado ou chan), a distancia entre a semi-
cruceta inferior e o condutor superior non sera inferior a
1,5 m.

d) Para crucetas ou armazodns tipo boveda, a distan-
cia entre a cabeza do fuste e o condutor central non sera
inferior a 0,88 m, ou illarase o condutor central 1 m a cada
lado do punto de enganche.

e) As diferentes armazons deben cumprir unhas dis-
tancias minimas de seguranza «d», tal e como se esta-
blece no cadro que se contén no anexo. Os alongadores
nas cadeas de amarre deberanse desenar para evitar que
pousen as aves. No caso de o érgano competente da
comunidade auténoma constatar que os alongadores e as
cadeas de amarre son utilizadas polas aves para pousaren
ou de se produciren electrocucions, a medida desta dis-
tancia de seguranza non incluira o citado alongador.

f) No caso de crucetas distintas as especificadas no
cadro de crucetas da alinea e), a distancia minima de
seguranza «d» aplicable serd a que corresponda & cruceta
mais aproximada as presentadas no dito cadro.

Artigo 7. Medidas de prevencion contra a colision.

Nas linas eléctricas de alta tensiéon con condutores
nus de nova construcion aplicaranse as seguintes medi-
das de prevencion contra a colision das aves:

a) Os novos tendidos eléctricos proveranse de salva-
paxaros ou sinalizadores visuais, cando asi o determine o
6rgano competente da comunidade autonoma.

b) Os salvapaxaros ou sinalizadores visuais débense
colocar nos cables de terra. De estes uUltimos non existi-
ren, nas linas en que unicamente exista un condutor por
fase colocaranse directamente sobre aqueles condutores
cuxo didmetro sexa inferior a 20 mm. Os salvapaxaros ou
sinalizadores seran de materiais opacos e estaran dispos-
tos cada 10 metros (se o cable de terra é Unico) ou alterna-
damente, cada 20 metros (se son dous cables de terra
paralelos ou, se é o caso, nos condutores). A sinalizacion
en condutores realizarase de modo que xeren un efecto
visual equivalente a un sinal cada 10 metros, para o cal se
disporan de forma alterna en cada condutor e cunha dis-
tancia maxima de 20 metros entre sinais contiguos nun
mesmo condutor. Naqueles tramos mais perigosos,
debido & presenza de brétema ou por visibilidade limi-
tada, o 6rgano competente da comunidade autbnoma
podera reducir as anteriores distancias.

Os salvapaxaros ou sinalizadores seran do tamano
minimo seguinte:

Espirais: con 30 cm de diametro x 1 metro de lonxi-
tude.

De 2 tiras en X: de 5 x 35 cm.

Poderanse utilizar outro tipo de sinalizadores, sempre
que eviten eficazmente a colisién de aves, a xuizo do
6rgano competente da comunidade autbnoma.

Soamente se podera prescindir da colocacion de sal-
vapaxaros nos cables de terra cando o didmetro propio,
ou conxuntamente cun cable acaroado de fibra éptica ou
similar, non sexa inferior a 20 mm.

Artigo 8. Contido dos proxectos.

1. Os proxectos de construcion, de modificacién,
ampliacion ou de adaptacién das linhas eléctricas incluidas
no artigo 3, alén do exixido polo Real decreto 223/2008,
do 15 de febreiro, polo que se aproban o Regulamento
sobre condiciéns técnicas e garantias de seguranza en
linas eléctricas de alta tension e as suas instrucions técni-
cas complementarias ITC-LAT 01 a 09, deberan especificar
e describir as medidas concretas tendentes a minimizar
os accidentes de electrocucion e colision da avifauna.

2. Para efectos do sinalado no punto anterior, os
ditos proxectos conteran, cando menos, os seguintes
datos:

a) Descricion do trazado e plano a escala cando
menos 1:25.000.

b) Tipos de apoios e armazons que se van instalar.

c) Caracteristicas dos sistemas de illamento.

d) Descricion das instalacions de seccionamento,
transformacion e interruptores con corte en intemperie.

e) Caracteristicas dos dispositivos salvapaxaros que
se van instalar e a localizacion destes, se é o caso, asi
como as medidas anticolision e as medidas antinidifica-
cion nas linas.

Artigo 9. Mantemento das linas eléctricas.

1. Na época de nidificacion, reproducién e cria que-
dan prohibidos os traballos de mantemento das partes
dos tendidos eléctricos que soporten nifos ou en cuxas
proximidades aninen aves incluidas na Listaxe de espe-
cies silvestres en réxime de proteccién especial, de
acordo cos artigos 53 e 54 da Lei 42/2007, do 13 de decem-
bro, do patrimonio natural e da biodiversidade.

2. Excepcionalmente, autorizarase a realizacién de
reparacions na época de nidificacion, reproducion e cria,
sempre que se trate de corrixir avarias que perturben a
normal subministracién de enerxia. Estas reparacidns
deberanse realizar logo de notificacion fidedigna do pro-
grama de traballo ao 6rgano competente da comunidade
autdbnoma, que podera exixir a adopcion de medidas con-
cretas para asegurar que a execucion das reparacions non
implica risco para a avifauna. Non obstante, e cando, por
razons de urxencia, se deba actuar para garantir a cali-
dade ou continuidade da subministracién eléctrica e non
se puider realizar a previa notificacion fidedigna do pro-
grama de traballo, anteriormente referido, estas repara-
ciéns poderanse levar a cabo minimizando o impacto
sobre a avifauna que puider existir e informando, nun
prazo maximo de 72 horas, ao érgano competente da
comunidade auténoma dos traballos realizados e das
medidas tomadas para asegurar a proteccién da avi-
fauna.

Artigo 10. Réxime sancionador.

As infraccions cometidas contra o disposto neste real
decreto estaran sometidas ao réxime sancionador esta-
blecido no titulo X da Lei 54/1997, do 27 de novembro, do
sector eléctrico, asi como na normativa ambiental que, se
€ o caso, resulte de aplicacion.

Disposicién adicional uUnica. Plan de investimentos a
adaptacion de linas eléctricas.

Para lograr o cumprimento dos fins perseguidos por
este real decreto, o Goberno, a través do Ministerio de
Medio Ambiente, e Medio Rural e Marino, habilitara os
mecanismos e orzamentos necesarios para acometer o
financiamento total das adaptacions recollidas na disposi-
cién transitoria Unica, punto 2, nun prazo non superior
aos cinco anos desde a entrada en vigor deste real
decreto. A execucién das adaptacions en ningun caso
superara os dous anos desde a aprobacion do financia-
mento correspondente.

Disposicién transitoria Unica. Adaptacion de linas eléc-
tricas aéreas de alta tension.

1. Os titulares das linas, cuxo proxecto estea presen-
tado e pendente de aprobacién ou cuxo proxecto foi apro-
bado pero cuxa acta de posta en servizo non fose expe-
dida no momento de entrada en vigor do real decreto,
deberan adaptalo as prescricions técnicas establecidas
neste real decreto. A dita adaptacion debera ser comuni-
cada ao 6rgano competente para autorizar o proxecto no
prazo de tres meses a partir da data de entrada en vigor
deste real decreto. O anterior sinalase sen prexuizo da
validez das actuacidns xa realizadas.

2. Os titulares das lihas eléctricas aéreas de alta ten-
sién a que se refire o artigo 3.2 deberan presentar ante o
6rgano competente e, no prazo dun ano, a partir da notifi-
cacion da resolucion da comunidade auténoma a que se
refire o artigo 5.2, o correspondente proxecto para adap-
talas as prescricidns técnicas establecidas no artigo 6 e no
anexo, e deberase optar por aquelas soluciéns tecnica-
mente viables que aseguren a minima afeccion posible a
continuidade da subministracion.

A execuciéon do proxecto dependera da disponibili-
dade do financiamento previsto no Plan de investimentos
da disposicion adicional unica.

3. As comunidades auténomas realizaran, no prazo
dun ano a partir da data de publicacion das zonas de pro-
teccién, un inventario das linas eléctricas aéreas de alta
tension xa existentes que provocan unha significativa e
contrastada mortalidade por colisién, de aves incluidas
na Listaxe de especies silvestres en réxime de proteccion
especial, particularmente as incluidas no Catalogo espa-
nol de especies ameazadas. Unha vez que a Comision
Estatal para o Patrimonio Natural e a Biodiversidade
emita informe sobre este inventario, notificarase aos titu-
lares destas linas, que se poderan acoller, para a sua
modificaciéon voluntaria, ao financiamento previsto na
disposicion adicional Unica, tendo en conta as prescri-
ciéns técnicas establecidas no artigo 7 en materia de pro-
teccién contra a colision.

Disposicién derrogatoria. Derrogacion normativa.

Queda derrogado o Real decreto 263/2008, do 22 de
febreiro, polo que se establecen medidas de caracter
técnico en linas eléctricas de alta tension con obxecto de
protexer a avifauna.

Disposicion derradeira primeira. Titulos competen-
ciais.

Este real decreto ten natureza de lexislacion basica
en virtude do disposto no artigo 149.1.13.2, 23.7 e 25.% da
Constitucion.

Disposiciéon derradeira segunda. Entrada en vigor.

Este real decreto entrara en vigor o dia seguinte ao
da sua publicacion no «Boletin Oficial del Estado».

Dado en Palma de Mallorca o 29 de agosto de 2008.
JUAN CARLOS R.

A vicepresidenta primeira do Goberno
e ministra da Presidencia,

MARIATERESA FERNANDEZ DE LA VEGA SANZ

ANEXO

Tipo de cruceta

Distancias minimas de seguranza

nas zonas de proteccion

>

-
it

Canadense

cadea en suspension
d=478 mm

cadea de amarre
d=600 mm

cadea en suspension
d=600 mm

cadea de amarre
d=1000 mm

cadea en suspension
d=600 mm

cadea de amarre
d=1000 mm

Boveda

cadea en suspension

d=600 mm e cable central illado
1m a cada lado do punto de enganche.

cadea de amarre

d=1000 mm e ponte central illada.




